
Fundargerð stjórnarfundar Fjórðungssambands Vestfirðinga haldinn 6. janúar 2010 kl 12.00 Ísafirði og með aðstoð síma frá Tálknafirði
Mætt voru til fundar á Ísafirði þau Anna Guðrún Edvardsdóttir, formaður, Birna Lárusdóttir og Sigurður Pétursson, á Tálknafirði var Ari Hafliðason í síma. Einnig sat Aðalsteinn Óskarsson, framkvæmdastjóri fundinn og ritaði fundargerð.

Formaður sett fundinn og óskaði stjórn og starfsmanni gleðilegs árs. Gengið var til dagskrár sem send var út í tölvupósti þann 30. desember 2009.
1. Fundargerð frá stjórnarfundi frá 4. nóvember 2009
Fundargerð send út þann 12. nóvember í tölvupósti, engar athugsemdir bárust. Fundargerð samþykkt
2. Starfshópur um flutning málefnis fatlaðra til sveitarfélaga..  

a. Bréf FV. Fyrsti fundur starfshóps.

Rætt um dagsetningu fyrsta fundar starfshóps um málefni fatlaðra. Samþykkt , að miða við 15. janúar n.k. sem er í tengslum við aðra fundi á meðal sveitarstjórnamanna á Vestfjörðum. Rætt um starfsmann fyrir starfshópinn sem gæti verið framkvæmdastjóra til aðstoðar við verkefnið og samstarf við starfshóp félagsmálaráðuneytisins um verkefnið. Framkvæmdastjóra falið að kanna kostnað við verkefnið, mögulega skiptingu hans á meðal sveitarfélaga og ríkisins.
b. Bréf sveitarfélaga, skipan í starfshóp

Kynnt bréf sveitarfélaga um skipan í starfshópinn, eða sem hér segir;
Tálknafjarðarhreppur, dags 4. nóvember 2009, Bjarnveig Guðbrandsdóttir
Kaldrananeshreppur, dags 19. nóvember 2009. Jenný Jensdóttir.
Súðavíkurhreppur, dags 20. nóvember 2009, Valgeir Hauksson

Bæjarhreppur hefur ekki svarað um skipan í starfshópinn. Mikilvægt er að vinna á vegum starfshópsins hefjist sem fyrst og því er boðað til fundar þann 15. janúar n.k.. Skipan Bæjarhrepps kom inn á síðari stigum 
c. Bréf Sambands íslenskra sveitarfélaga, dags 30. nóvember 2009
. Tilfærsla á þjónustu við fatlaða frá ríki til sveitarfélaga

Kynnt bréf sambands íslenskra sveitarfélaga og einnig bent á tölvupóst frá félagsmálaráðuneytinu 16. desember 2009, um sama efni.
3. Fjárhagsmál Fjórðungssambands Vestfirðinga

a. Fjárhagsáætlun 2010

Kynnt bráðabrigða niðurstaða um rekstur ársins 2009. Útlit er fyrir að rekstur hafi gengið betur en endurskoðuð áætlun Fjórðungsþings, fyrir árið 2009 gerði ráð fyrir. Tekist hafi að halda útgjöldum í takt við áætlun og framlög Jöfnunarsjóðs sveitarfélaga eru um 400 þkr hærri en áætlað var. Með þetta að viðmiði má gera ráð fyrir að fjárhagsáætlun fyrir árið 2010 sem samþykkt var á Fjórðungs-þingi standist. Framkvæmdastjóri benti á, að vegna tafa á framkvæmd verkefnis innan svæðisskipulags þ.e. nýtingaráætlun um strandsvæði, þarf að færa tekju og rekstarliði á milli áranna 2009 og 2010. Framkvæmdastjóri lagði síðan til að greiðsla framlaga til Atvest og Markaðsstofu verði með sama hætti og á síðasta ári, þ.e. framlög greiðist ársfjórðungslega í takt við innheimtu framlaga frá sveitarfélögum á Vestfjörðum. Tillagan samþykkt.
b. Bréf Jöfnunarsjóðs sveitarfélaga dags 17. nóvember 2009. Ársskýrsla 2008, greiðsla framlaga 2008 og áætlun um framlög 2010.
Kynnt bréf Jöfnunarsjóðs sveitarfélaga, fram kemur að beðið er með áætlun um greiðslu framlaga ársins 2010 þar til samþykkt fjárlaga 2010 liggi fyrir. Að mati framkvæmdastjóra er ekki er ástæða að sinni að breyta áætlun um framlög Jöfnunarsjóðs í rekstaráætlun FV fyrir árið 2010.
c. Rekstur húsnæðis. Fundur leiguaðila dags. 3. nóvember 2009
Framkvæmdastjóri kynnti efni fundar leiguaðila Háskólaseturs Vestfjarða um sameiginlegan rekstur og starfsmannahald. Fram kom að náðst hefur hagræðing í rekstri, sem kemur á móts við hækkun neysluvísitölu á húsaleigu. 
4. Samstarf sveitarfélaga á Vestfjörðum. 
a. Bréf FV. 23. desember 2009. Samgönguráðuneyti jöfnunarsjóður sveitarfélaga 
Kynnt efni bréfs sem stjórn samþykkti á fundi þann 4. nóv s.l. að senda Jöfnunarsjóðs sveitarfélaga um könnun á kostum og göllum sameiningar allra sveitarfélaga á Vestfjörðum. Í bréfinu eru einnig bent á að hafin sé vinna starfshóps samgöngu- og sveitarstjórnarráðuneytis og Sambands íslenskra sveitarfélaga um eflingu sveitarstjórnarstigsins og starfshóps FV um gerð svæðisskipulags fyrir Vestfirði.. 
b. Fundur á Vestfjörðum um eflingu sveitarstjórnarstigsins í samstarfi við starfshóp samgöngu- og sveitarstjórnarráðuneytis og sambands íslenskra sveitarfélaga 
Framkvæmdastjóri kynnti tillögu að framkvæmd fundar um eflingu sveitarstjórnarstigsins í samstarfi við starfshóp ráðuneytisins, sambands íslenskra sveitarfélaga. Hér tengjast saman verkefni FV um samstarf sveitarfélaga á Vestfjörðum og verkefni framangreinds starfshóps. Fundurinn er í fundarröð starfshópsins en fyrsti fundur af þessu tagi var haldinn á Austurlandi, þann 14. desember s.l...Dagsetning fundar hefur verið ákveðin þann 15. janúar, n.k. og miðað er við að fundur hefjist 16.30. Fundurinn er öllum opin.  Framkvæmdastjóri hefur leitað eftir staðfestingu á því að mokstur verði um heiðar vestur- / norður úr og norður í Árneshrepp. Stjórn samþykkir tillögu framkvæmastjóra en mælti með að kannað yrði með möguleika á fjarfundi. Einnig yrði skipulagður fundur stjórnar FV og fulltrúum starfshópsins fyrr sama dag til að fara yfir stöðu verkefna þessara aðila.
5. Sóknaráætlun landshluta
a. Fundur verkefnisstjórnar 16. desember 2009 
Framkvæmdastjóri kynnti efni 2. fundar verkefnisstjórnar um sóknaráætlun landshluta þann 16. desember s.l..
b. Sóknaráætlun Vestfjarða. Gögn og dagskrá íbúafundar 6. febrúar 2010
Framkvæmdastjóri ræddi stöðu Sóknaráætlunar Vestfjarða í tengslum við áform um gerð sóknaráætlunar landshluta undir formerkjum Sóknaráætlunar 20/20. Taldi hann að margvíslega kosti við að samtvinna vinnu að þessum tveim verkefnum en eiga kost að nýta niðurstöðu til eigin áætlunargerðar. Á vegum verkefnisstjórnar landshlutaáætlana er nú unnið samkvæmt markmiðum verkefnisstjórnar Sóknaráætlunar 20/20 að skipulagi íbúafunda í hverjum landshluta.. Í þessum efnum hefur verið ákveðið að fundur á Vestfjörðum verði haldinn þann 6. febrúar n.k. á Ísafirði. Náið samstarf verður með Atvinnuþróunarfélagi Vestfjarða um alla þessa framkvæmd. Komið hefur verið á framfæri að forsenda þessa funda er að fært verði um vegi og heiðar á Vestfjörðum,   Rætt um framkvæmd fundarins, boðun hans, kostnaðarskiptingu o.fl..Framkvæmdastjóra falið að afla þessara upplýsinga. Stjórn lýsir stuðningi við framkvæmd fundarins en undirstrikað að tryggja verði samgöngur 
6. Starfssvæði Fjórðungssambands Vestfirðinga
Framkvæmdastjóri kynnti að dreift hefur verið á Alþingi þingsályktun um sóknaráætlun 20/20. Gert er ráð fyrir átta landshlutaáætlunum og gerð er tillaga að svæðaskiptingu landsins sem fylgi starfssvæðum landshlutasamtaka sveitarfélaga, með undantekningum. Ein þeirra undantekninga er að færa Bæjarhrepp frá starfssvæði FV yfir á starfssvæði SSNV. Framkvæmdastjóri hefur bent sveitarstjórn Bæjarhrepps á framangreint þingskjal og óskað afstöðu þeirra til framkominnar tillögu forsætisráðherra.  
7. Evrópumál
a. Heimaviðburður Opinna daga
i. Tölvupóstur Cor

ii. Ráðstefna um evrópumál.

Landshlutasamtökin í NV kjördæmi (LHSSNV) eru aðili að netsamstarfi héraða á norðlægum slóðum NSPA (Northern Sparsely Populated Areas) og sóttum stuðning frá CoR (Commitee of Region) og staðið að viðburðum á Opnum dögum innan þess samstarfs. ´Eitt skilyrði stuðnings CoR er að staðið sé að kynningu í heimahéraði á viðburðum á Opnum dögum og sú kynning fari fram strax í framhaldi Opna daga. Tvö ár í röð hafa LHSSNV ekki staðið við þessa dagsetningar enda viljað tengja það víðari umræðu um Evrópumál. Síðast með aðild að byggðaráðstefnu í samstarfi við Samband íslenskra sveitarfélaga. Og nú aftur á´árinu 2010 með sama aðila og einnig utanríkisráðuneytinu, um ráðstefnu um Evrópumál, þann 6. mars n.k.. Stjórn FV væntir að með góðri ráðstefnu og greinargerð um hana verði sátt um þessa tilhögun LHSSNV innan NSPA samstarfsins
b. Ren Ren.
Í byrjun desember s.l. var tilkynnt að hálfu verkefnisstjórnar fyrir Evrópuáætlunina INTERREG IV C að umsókn RenRen hefðri verið samþykkt. Miðað er við að það hefjist í mars á þessu ári. FV hefur ekki gefist tími til að ræða við samstarfsaðila á Íslandi til að yfirfara og skerpa áherslur verkefnisins.  Stjórn Fjórðungssambands Vestfirðinga fagnar þessari afgreiðslu og mun hér í fyrsta sinn sem þátttaka Íslands er samþykkt innan byggðasjóðs á vegum Evrópusambandsins. 
8. Samband íslenskra sveitarfélaga.

a. Fundargerðir stjórnar.nr 769 frá 27. nóvember og nr 770 frá 11. desember 2009
Kynnt.

9. Landshlutasamtök sveitarfélaga

a. Fundargerðir landshlutasamtaka sveitarfélaga.
Kynnt.

10.  Samgöngumál.

a. Dýrafjarðargöng. Bréf Fjórðungssamband Vestfirðinga til Skipulagsstofnunar dags 4. desember 2009. Mat á umhverfisáhrifum.Frummatsskýrsla, jarðgöng milli Arnarfjarðar og Dýrafjarðar í Vestur Ísafjarðarsýslu. Auglýst 2. nóvember 2009
Stjórn staðfestir greinargerð sem send var Skipulagsstofnun og kynnt var stjórn í tölvupósti 
b. Ályktun aðgerðahóps um bættar samgöngur á Vestfjörðum, dags 28. nóvember 2009.Áfram vestur
Kynnt og vísað til samgöngunefndar.

c. Vetrarþjónusta Vegagerðarinnar

Framkvæmdastjóri ræddi nauðsyn þess að taka til umræðu nálgun Vegagerðar á viðfangsefnið vetrarþjónusta og skoða þá nálgun í ljósi annarra stefnuviðmiða stjórnvalda, sparnað í ríkisrekstri á móti markmiðum að hafa sem mest flæði þjónustu, afurða og hráefnis fyrir atvinnulíf og forsendur stjórnvalda um jöfnuð búsetuskilyrða. Hér er ekki eingöngu horft til vegaþjónustu heldur einni ferjur og flugsamgöngur.

Stjórn leggur til að þessari umræðu verði vísað til samgöngunefndar til umfjöllunar. 
11. Byggðáætlun 2010 – 2013

a. Tölvupóstur Byggðastofnun dags 18. nóvember. Kynning á drögum að Byggðaáætlun 2010-2013. 

i. Sama, umsögn Fjórðungssambands Vestfirðinga dags 30. nóvember 2009. 

Stjórn staðfestir umsögn um drög að Byggðaáætlun 2010-2013 sem áður hefur verið kynnt stjórn í tölvupósti. Ný byggðaáætlun hefur ekki verið lögð fram á Alþingi í framhaldinu. Stjórn FV bendir á að á sama tíma eru stjórnvöld að vinna að framkvæmd Sóknaráætlunar 20/20. Tvíverknaður felst í því að vinna þessar tvær á sama tíma. Rétt sé að hefja endurskoðun laga um Byggðatofnum og sérstaklega er varðar gerð Byggðaáætlunar og ráðstöfun fjármuna.innan áætlunarinnar.
12. Vaxtarsamningur Vestfjarða 2010-2013
Í lok árs 2009, rann út gildistími árs framlengingar Vaxtarsamnings Vestfjarða, sem unnið hefur verið eftir frá miðju ári ári 2005. Iðnaðarráðuneytið hefur leitt endurskoðun samningsins en nýr samningur mun að öllu leyti vera fjármagnaður.að hálfu ráðneytisins. Framkvæmdastjóri sat í framkvæmdaráði Vaxtarsamnings til áramóta en framkvæmdaráðið hefur komið að sjónarmiðum um efni og framkvæmd nýs samnings. Framkvæmdastjóri kynnti efnisatriði nýs samnings en beðið er niðurstöðu iðnaðarráðuneytis varðandi endanlega afgreiðslu þeirra.
13. Menningarráð Vestfjarða
a. Tölvupóstur 7. desember 2009. 
i. Árangursmat Menningarráð Vestfjarða,2007-2009.Unnið af Háskólasetri Vestfjarða
ii. Menningarráð Vestfjarða, Sjálfsmat og tillögur um breytingar á vinnubrögðum og verkefnum
Kynnt en vísað til næsta fundar til nánari umfjöllunar, einnig er beðið niðurstöðu varðandi framlengingu eða endurnýjun menningarsamnings Vestfjarða.  .
14. Staðarvalsathugun á Vestfjörðum. Aðgangur að gögnum í eigu Fjórðungssambands Vestfirðinga 
Framkvæmdastjóri vakti athygli á að á ármótum rann út gildistími samnings sem Íslenskur Hátækniiðnaður ehf og FV gerðu með sér í desember 2007 um afnot gagna vegna staðarvals fyrir Hvestu í Arnarfirði. Stjórn felur framkvæmdastjóra að vekja athygli forráðamann ÍH á þessu ákvæði og skil á gögnum eftir því sem við á. 
15. Málefni Alþingis.  
a. Tölvupóstur 5. nóvember 2009, umsagnarbeiðni frá efnahags- og skattanefnd Alþingis vegna frumvarps til laga um breyting á lögum, nr. 90/2003, um tekjuskatt, 81. mál,og frumvarp til laga um stuðning við nýsköpunarfyrirtæki, 82. mál.
Ekki er gerð umsögn um málið.
b. Tölvupóstur, dags 18. nóvember 2009,, umsagnarbeiðni frá iðnaðarnefnd Alþingis, vegna þingmáls nr 23, 138. löggjafarþing. Þingsályktun um bætt raforkuöryggi á Vestfjörðum
Lögð fram umsögn Fjórðungssambands Vestfirðinga dags 1. desember 2009, áður kynnt í tölvupósti.
c. Tölvupóstur, dags 18. nóvember 2009, umsagnarbeiðni frá umhverfisnefnd Alþingis, vegna þingmáls nr 9, 138. löggjafarþing. tillaga til þingsályktunar um hagsmuni Íslands í loftslagsmálum
Ekki er gerð umsögn um málið.

d. Tölvupóstur dags 12. nóvember 2009 umsagnarbeiðni frá allsherjarnefnd Alþingis, vegna þingmáls nr 100,138. löggjafarþing Frumvarp til laga um dómstóla
Kynnt umsögn Fjórðungssambands Vestfirðinga dags 11. desember 2009, áður kynnt með tölvupósti.  Einnig kynnt umsögn Sambands íslenskra sveitarfélaga dags 2.desember 2009. 
e. Tölvupóstur dags 5. desember 2009  umsagnarbeiðni frá efnahags og skattanefnd vegna þingmáls nr 226, 138. löggjafarþing. Frumvarp til laga um tekjuskatt ofl. (landið eitt skattumdæmi ofl)
Kynnt umsögn Fjórðungssambands Vestfirðinga dags 11. desember 2009, áður kynnt með tölvupósti.  Einnig kynnt umsögn Sambands íslenskra sveitarfélaga dags 7. desember 2009
f. Tölvupóstur dags 13. desember 2009, umsagnarbeiðni frá iðnaðarnefnd vegna þingmáls nr 13, 138. löggjafarþing. tillaga til þingsályktunar um aðgerðir til að hvetja til fjárfestinga erlendra aðila á Íslandi

Ekki er gerð umsögn um málið.
16. Önnur mál.
a. Bréf, Stígamót, ódagsett. Beiðni um fjárframlag til reksturs Stígamóta fyrir árið 2010

Stjórn synjar erindinu en vísar til að sambærilegt erindi hefur borist hverju og einu sveitarfélagi á Vestfjörðum
b. Bréf, Mennta og menningarmálaráðuneyti, dags 13. nóvember 2009.  Kynning á íslenskri málstefnu
Kynnt

c. Bréf Heilbrigðiseftirlits Vestfjarða, dags 11. desember 2009. Fundargerð heilbrigðisnefndar 11. desember 2009
Kynnt
d. Tölvupóstur Veðurstofa Íslands, dags 15. desember 2009. Samstarf um birtingu landsupplýsinga
Tillaga um að lýsa áhuga á samstarfi með fyrirvara um kostnað
e. Samstarf stofnana með aðild, stjórnun eða fjárhagslegri aðkomu sveitarfélaga á Vestfjörðum

Rætt um stofnanaumhverfi á Vestfjörðum og stöðu þeirra í ljósi samdráttar í efnahagsmálum.
f. Rætt um verkefni efnahagslegt vægi Vestfjarða, 

Ljúka þarf kynningu á efni um efnahag á Vestfjörðum, haldnir verði fundir í Vesturbyggð og Ísafirði við fyrsta tækifæri. 

g. Staða Vestfjarðavegar 60.  
Stjórn vísar til samgöngunefndar fylgjast með náið með framvindu á gerð lögfræðiálits varðandi hæstaréttardóm framkvæmdir á Vestfjarðavegi 60, 
Fleira ekki gert og fundi slitið kl 16.00
Fjórðungssamband Vestfirðinga, Árnagötu 2-4, 400 Ísafirði

Sími 450 3001.  Bréfsími 450 3005.   
Netfang skrifstofa@fjordungssamband.is.  Heimasíða www.fjordungssamband.is

